
Amba Navaratnamalika 2

అమ్బానవరత్నమాలికా ౨

శ్రీమత్త్రిపురామ్బికాయై   నమః ।
నిత్యచిదానన్దమయీం  నిరుపమగుణకలితలలితలావణ్యామ్ ।
నిఖిలనిలిమ్పవరేణ్యాం నిత్యశరణ్యాం నమామి భువనేశీమ్ ॥ ౧॥
పాపవినాశననిరతాం పావనచరితాం పరావరైర్వినుతామ్  ।
పరమదయారసభరితాం పరశివదయితాం నమామి భువనేశీమ్ ॥౨॥
అనుభూతిమాత్రసారామఖిలోదారామపారగమ్భీరామ్  ।
అమృతపయోధివిహారామరుణాకారాం నమామి భువనేశీమ్ ॥ ౩॥
పుణ్యైకసమధిగమ్యాం  పురుతరనిజమహిమలబ్ధపారమ్యామ్  ।
పూజకసన్తతిసౌమ్యాం పురహరసామ్యాం నమామి భువనేశీమ్ ॥ ౪॥
బన్ధూకకుసుమరక్తాం  భక్తజనోద్ధరణబహువిధాసక్తామ్   ।
భవహృదయసానురక్తాం బహుగుణయుక్తాం నమామి భువనేశీమ్ ॥ ౫॥
నిగమలసత్పరమార్థాం  నిజజనతతివిహితపరమపురుషార్థామ్  ।
నిఃశ్రేయసైకసార్థాం    నిఖిలసమర్థాం  నమామి భువనేశీమ్ ॥౬॥
అమరావనైకదీక్షామసురవిపక్షామసాధుకృతశిక్షామ్  ।
అధ్వరధిక్కృతదక్షామక్షాలక్షాం నమామి భువనేశీమ్ ॥ ౭॥
రాజీవచపలనయనాం మౌక్తికరాజీవ విశదశుభరదనామ్ ।
రాజీవవిజయివదనాం రాజ్యనిధానాం నమామి భువనేశీమ్ ॥౮॥
పీనోత్తుఙ్గసువృత్తస్తనయుగజితమదనకుమ్భికుమ్భయుగామ్   ।
శుమ్భాదిదమ్భశమనీం శమ్భుమనోజ్ఞాం  నమామి భువనేశీమ్ ॥౯॥
నవరత్నమాలికాఖ్యామేతామార్యాముదారసవిశేషామ్ ।
గురురాజసుకృతిరచితాం దయయాసాఙ్గీకరోతు  నిజహృదయే ॥ ౧౦॥
ఇతి అమ్బానవరత్నమాలికా (౨) సమ్పూర్ణా ।

శ్రీమద్భిరణ్ణయాచార్యైః    విరచితా

